
Kaunting DAGDAG 
na Tulong

“A
lex, oras na para mag-

punta sa speech therapy,” 

sabi ni Miss Jenkins.

Yumuko si Alex. Ang speech therapy 

ay isang espesyal na klase na pinu-

puntahan niya. Nahihirapan siya noon 

na bigkasin ang ilang salita at tunog. 

Kaya kailangan niyang praktisin ang 

mga iyon sa speech class nang ilang 

beses sa isang linggo. Tuwing lilisanin 

niya ang kanyang regular na klase, 

hiyang- hiya siya!

Tumingin siya sa kanyang guro. 

“Puwede po bang hindi dumalo?” 

bulong niya. “Ngayon lang po?”

Ngayon, darating si Mr. Timmons 

sa klase ni Alex para magsalita tung-

kol sa mga dinosaur. Nagtrabaho 

si Mr. Timmons sa isang museo na 

maraming buto ng dinosaur. Mag-

dadala pa nga siya ng isang buto na 

libu- libong taon na ang tanda! Ayaw 

itong palampasin ni Alex.

Ngumiti si Miss Jenkins. “Kaila-

ngan mo pa ring pumunta sa 

speech class mo. Pero baka maa-

butan mo pa ang huling bahagi ng 

pananalita ni Mr. Timmons.”

Sinubukang ngumiti ni Alex, 

pero hindi niya magawa. Dahan- 

dahan siyang naglakad papunta 

sa speech therapy classroom. Sa 

klase, nagpraktis sila ng pagbigkas 

ng iisang tunog nang paulit- ulit. 

Mas masaya sanang matuto tung-

kol sa mga dinosaur.

“Ayaw ko talagang bigkasin ang 

nakakainis na mga tunog na ito,” 

sabi niya sa speech therapy teach-

er niya. “Parang napaka- baby ko.”

“Hindi ka naman baby,” sabi 

niya. “Kailangan nating lahat ng 

kaunting dagdag na tulong kung 

minsan. Alam mo ba na nagpun-

ta ako sa speech therapy noong 

kaedad mo ako?”

Medyo gumanda ang pakiram-

dam ni Alex doon. Nagsikap siya 

sa buong oras ng klase na mag-

praktis ng kanyang mga tunog.

Nang bumalik si Alex sa clas-

sroom ni Miss Jenkins, nakita 

niyang paalis ang kaibigan niyang 

si Courtney.

“Saan ka pupunta?” tanong niya.

Tumungo si Courtney. “Nahihi-

rapan akong magbasa. Kailangan 

kong dumalo sa isang espesyal na 

klase sa pagbabasa.” Parang nahi-

hiya si Courtney.

“Hoy, ayos lang iyon,” sabi ni 

Alex. “Kagagaling ko pa lang sa 

speech class ko. Buong oras kong 

inulit- ulit ang iisang tunog.” Pinisil- 

pisil niya ang ilong niya.

“Talaga?”

Tumango siya. “Dalawang taon 

na akong dumadalo sa speech 

therapy.”

“Bakit hindi ko alam?” tanong 

niya.

Nagkibit- balikat si Alex. “Wala 

naman akong sinabihan. Nata-

kot ako na baka pagtawanan 

nila ako.”

“Hindi kita pagtatawanan 

kahit kailan,” sabi ni Courtney. 

“Natutuwa ako’t naabutan mo  

pa at nakita ang buto ng  

dinosaur. Ang galing talaga!” 

Kumaway siya. “Kailangan 

ko nang umalis. Magkita tayo 

mamaya.”

Hindi nagtagal, nalaman ni 

Alex na hindi lang sila ni Court-

ney ang dumadalo sa iba pang 

mga klase. Dumadalo si Tommy 

sa isang klase para matuto siya 

ng mas magandang pakikisama. 

At nakipagtulungan si Bekah sa 

isang special teacher para mapa-

lakas ang braso niya matapos 

niyang masaktan ito.

Ngayon ay hindi na gaanong 

masama ang pakiramdam ni Alex 

sa kanyang speech class. Gusto 

niyang tulungan ang iba pang 

mga bata na gumanda rin 

ang pakiramdam. Nagpraktis 

sila ni Courtney na magbasa 

at kinausap niya si Tommy sa 

tanghalian. Kailangan ng lahat ng 

kaunting dagdag na tulong kung 

minsan, at OK lang iyon! ●
Naganap ang kuwentong ito sa USA.

Ni Jane McBride
(Batay sa tunay na buhay)

M
G

A
 L

A
R

A
W

A
N

G
-G

U
H

IT
 N

I 
M

A
R

K
 R

O
B

IS
O

N

Parang mas masayang 
marinig ang mga buto ng 
dinosaur kaysa sa speech 

therapy.

Tumatanggap 
ako ng dagdag 

na tulong sa 
pagbabasa.

Tumatanggap 
ako ng dagdag 

na tulong sa 
kamay ko.

Tumatanggap 
ako ng dagdag 

na tulong sa mga 
kasanayan sa 
pakikisama.


